КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ
“Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь” Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмӧ вежсьӧм пыртӧм йылысь

Коми Республикаса Веськӧдлан котыр шуис:

1. Пыртны “Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь” Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмӧ татшӧм вежсьӧм:

Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадокын, мый вынсьӧдӧма шуӧмӧн (содтӧд):

15 пункт гижны тадзи:
“15. Объектъяс йылысь юӧрсӧ сетӧны Коми Республикаса эмбур агентствоӧ гижӧмӧн (либӧ электроннӧй документӧн) запрос воан лунсянь 15 календарнӧй лун чӧжӧн  (водзӧ – запрос).

Запроссӧ пасйӧ Коми Республикаса эмбур агентство Коми Республикаса эмбур агентствоӧ сылӧн воан лунӧ.

Запросъяссӧ сідзжӧ примитӧны канму да муниципальнӧй услугаяс сетан уна сикас удж нуӧдысь шӧринъяс пыр (водзӧ – уна сикас удж нуӧдысь шӧрин)

Сэк, кор запроссӧ сетӧны уна сикас удж нуӧдысь шӧрин пыр, шыӧдчысьлы юӧр сетан кадколастыс, мый индӧма тайӧ пунктлӧн медводдза абзацын, артавсьӧ уна сикас удж нуӧдысь шӧринӧн татшӧм запроссӧ Коми Республикаса эмбур агентствоӧ сетан лунсянь (водзӧ – реестрысь юӧр сетан орган).

Кор запросын эм индӧм уна сикас удж нуӧдысь шӧрин пыр босьтны реестрӧ пыртӧм объектъяс йылысь юӧр, сэки реестрысь юӧр сетан органлы колӧ сетны уна сикас удж нуӧдысь шӧринӧ тайӧ пунктлӧн медводдза абзацӧн урчитӧм кадколастӧ дасьтӧм документ, кытчӧ пырӧны корӧм юӧръясыс.

Уна сикас удж нуӧдысь шӧринӧн реестрысь юӧр сетан органӧ наӧн примитӧм запросъяс сетан пӧрадоксӧ да реестрысь юӧр сетан органӧн уна сикас удж нуӧдысь шӧринӧ наӧн дасьтӧм документъяс сетан пӧрадоксӧ урчитӧ Россия Федерацияса Веськӧдлан котыр индӧм пӧрадок серти наӧн кырымалӧм ӧтув уджалӧм йылысь сёрнитчӧмӧн. Сэки уна сикас удж нуӧдысь шӧринӧн юӧр сетӧм збыльмӧдысь органӧ наӧн примитӧм запросъяслӧн сетан кадколастъясыс оз вермыны вевтыртны кык уджалан лун уна сикас удж нуӧдысь шӧринӧн запрос пӧлучитан лунсянь.”.
2. Тайӧ шуӧмыс вынсялӧ сійӧс примитан лунсянь.

